
kabul edilmegini “pauza” goýdular

Saglygy goraýyş ministrligi isleg bildirýänleriň köplügi sebäpli “EnteroMix” rak
sanjymyny synagdan geçirmek üçin meýletinçileriň kabul edilmegini wagtlaýyn
togtatdy. Edaranyň baş onkology Andreý Kapriniň aýtmagyna görä, birnäçe günüň içinde
rekord derejede köp arza gelip gowuşdy. Bu karar, dalaşgärleriň anketalaryny üns bilen
seljermek we talaplara laýyk gelýänleri saýlamak zerurlygy bilen baglanyşyklydyr.

Kaprin häzirki pauzanyň saýlamaň soňy däldigini, öňde ýene iki tapgyryň bardygyny belledi.
Ol hünärmenleriň her bir arza üns bermelidigini, ylmy we lukmançylyk standartlaryna laýyk
bolmagyny üpjün etmelidigini nygtady. Saglygy goraýyş ministrligi meýletinçileriň
gatnaşmagynyň mümkin boldugyça täsirli we howpsuz bolmagyny üpjün etmek üçin aç-
açanlygy wada berýär.

Sanjym Gamaleýa epidemiologiýa ylmy-barlag merkezi we Blohin onkologiýa merkezi
tarapyndan işlenip düzülýär. Gamaleýa merkeziniň direktory Aleksandr Gintsburgyň
aýtmagyna görä, ilkinji hassalar üçin derman serişdesini ulanmak rugsady 2025-nji ýylyň
ýanwarynda alynyp bilner. Sanjym keseliň giçki tapgyrlaryndaky rak hassalary üçin
niýetlenendir, bu bolsa rak keseline garşy göreşde möhüm ädim bolup biler.


